
ئافرەتانی كورد لە سنووری كێشە 
كۆمەڵایەتییەكاندا قەتیس نابن

كاراكتەری سەرەكیی پرسی 
نەتەوەیین

لە هەموو كۆمەڵگەیەكی پێش������كەوتوودا ئافرەتان كاراكتەرێكی سەرەكیی پرسە كۆمەڵایەتی و نەتەوەییەكانن، ئافرەتانی كوردیش 
لە مێژووی دووری كوردانەوە تا هەنووكە، ئەگەر ڕۆڵی كاریگەریشیان لە بنیادنانی هزری نەتەوەییدا نەگێڕابێ، بەڵام لە گشت 
قوناغەكانی خەباتی نەتەوەییدا پاڵپش������تێكی بەهێزی خەباتكارانی كورد بوون و تەنانەت لە سەنگەرەكانی بەرەنگاری و شۆڕش و 
قوربانیدانەكاندا پش������كی ش������ێریان بەركەوتووە. بەڵام لە ئێستادا نەریتسالاری و كێشە كۆمەڵایەتییەكان تا ڕادەیەكی زۆر قەتیسی 
كردوون، بە جۆرێك كە زۆربەی ئافرەتان هێندەی وەك خۆیان لە ڕووی كۆمەڵایەتییەوە بە چەوس������اوە دەزانن، هێندە ئەوەیان لەبیر 
نییە كە ئەوانیش مرۆڤی نەتەوەیەكی بەش������خوراو و بێ دەوڵەتن كە پتر لە پیاوانی كورد دەچەوس������ێندرێنەوە، واتە دووجار غەدریان 
لێدەكرێ، یەكەم بە هۆی كوردبوونیان و دووەمیش لە بەر ئافرەت بوونیان، بۆیە پرس������یار ئەوەیە چۆن دەتوانین ئەو دۆخە هزرییە 

بگۆڕین و توانای ئافرەتیش بخەینە خزمەتی بیری نەتەوەییەوە بۆ ئەوەی لە كیانی سیاس������ی و دەوڵەتی نەتەوەیی 
خۆیاندا، لانیكەم لە ستەمی نەتەوەیی ڕزگاریان بێت و بە هیممەت و هەوڵێكی 

زیاتر بۆ نەهێشتنی جیاوازییە ڕەگەزییەكان تێبكۆشن؟ بەشداربووانی ئەم 
ڕاپۆرتەی گوڵان وەڵامی ئەو پرسیارە دەدەنەوە.

گوڵان: كۆمەڵایەتی

ئافرەت نەوەیەكی بە هزری نەتەوەیی پەروەردەكردووە
سەرەتا سكرتێری یەكێتی ئافرەتانی كوردستان )د. ڤیان سلێمان(، 
سەبارەت بە كاراكردنی هزری نەتەوەیی لەلای ئافرەتی كورد، هێما 
بۆ ئەوە دەكات كە »مێژووی مرۆڤایەتی ئەوەی سەلماندووە ئافرەتی 
كورد لەئێس������تا و لە ڕابردوودا نموون������ەی بەرخودان و قوربانیدان و 
فیداكاری بووە«،  گوتیشی: ئافرەتی كورد وێڕای سەربەخۆنەبوون 
و چەوساوەیی لە ژێر رەحمەتی باوكسالاریدا، بە درێژایی مێژووی 
كورد خەمی س������ەرەكییان خەمی نەتەوەیی ب������ووە، ئافرەتی كورد 
بەش������ێكی دانەبڕاو و هاوبەش بووە لە خەبات و پاراستنی خاك و 
نیشتمانەكەی، شۆڕشە یەك لە دوای یەكەكانی كورد شاهیدی ئەو 
ڕاستییەن، مێژوو دەڵێ  لەسەردەمی زەینەفون لەشكری ئافرەت بە 
ش������یر و مەتارەوە پارێزگارییان لەكوردستان كردووە، ئافرەتی كورد 
سەرەتا بیری لە ئازادی و س������ەربەخۆبوونی وڵاتەكەی كردۆتەوە، 
ئینجا بیری لە سەربەخۆیی خۆی كردۆتەوە، تەنانەت لەئێستاشدا 
ئافرەتان هاوشێوەی پیاوەكان ئامادەیی خۆیانیان بۆ پاراستنی وڵات 
دەربڕیوە و ئەوان ئامادەن لەهەموو هەلومەرجێكدا لە ڕووی ماددی 
و مەعنەوییەوە داكۆكی لەخاكی كوردس������تان بكەن، بە حەقیقەت 
ئافرەت بزوێنەری شۆڕش������ەكانی كورد بوون، ئەگەر ئافرەتی كورد 
خۆشەویس������تیی وڵاتەكەی لەدڵدا ئەوەندە بەرز نەبووایە، هەرگیز 
ك������ورد وەك ئەمڕۆكە نەدەبووە خاوەن������ی نەوەیەكی پەروەردەكراو بە 
هزری نەتەوەیی، خۆش������بەختانە لەئێس������تادا ئافرەتانی كوردستان 
گروپێكیان بەناوی گروپی پاڵپش������تی لەس������ەربەخۆیی كوردستان 
دروس������تكردووە، بۆئەوەی ئەو رۆڵەی لەسەر شانیەتی بەرامبەر بە 

نیشتمانەكەی بەزیادەوە جێبەجێی بكات.     
ئافرەتان دەبێت لە خۆتەرخانكردن بۆ كێشە كۆمەڵاتییەكان 

دەربازیان بێت
لەلای خۆیەوە بەڕێوەبەری گشتیی دەستەی سەربەخۆیی مافەكانی 
م������رۆڤ )تاڤگە عومەر رەش������ید(، تێبینی ئ������ەوە دەكات كە »لە 
كوردس������تان ئاڵۆزی و زۆربوونی كێشەكانی ئافرەتان و خەمخۆری 
خودی ئافرەتان بۆ كێشەكانیان وایكردووە كە بابەتەكانی دی بەلاوە 
بنێ������ن و بیر و هزری ئافرەت لە چوارچێوەی چارەس������ەر بۆ كێش������ە 
كۆمەڵایەتییەكان������ی ئافرەتان������ەوە بمێنێتەوە«، هۆكاری ئەوەش������ی 
گەڕاندەوە بۆ »گش������تگیرنەكردنی كێش������ەی ئافرەت لە كۆمەڵگە 
ڕۆژهەڵاتییەكان������دا« و گوتی: »ئەگ������ەر بێتو جومگەكانی تری 
كۆمەڵگە وەكو پێویس������ت بە تەنگ كێشەكانی ئافرەتەوە بێن، ئەوا 
ئافرەتان ل������ەم خۆتەرخانكردنە بۆ كێش������ە كۆمەڵاتییەكان دەربازیان 
دەبێ������ت و دەرەنجام تواناكان������ی ئافرەتان تەنها بۆ كێش������ەیەك، یان 
دۆزێك������ی تایبەت بەكار نایەت، بەڵك������و ئەو كاتە ئەویش بە هەمان 
ش������ێوەی پیاوان ڕۆڵی خۆی وەكو كاراكتەرێكی س������ەرەكی لە پرسە 
نەتەوەیی و سیاس������ییەكاندا دەبێت«، گوتیشی: »ئافرەتی كورد لە 
قۆناغ بە قۆناغی مێژووی خەباتی كورداندا بە ش������ێوازی جیاجیا 
ڕۆڵی بەرچاوی بووە، بۆیە گرنگە لێرەدا دەرك بەوە بكرێت كە دەبێت 
لە سەروبەندی دیاریكردنی چارەنووسی گەلەكەمان و دروستبوونی 
دەوڵەت، ئافرەتان كاراكتەرێكی س������ەرەكی ئەم رووداوە مێژوویە بن، 
ئەمەش بێگومان بەوە دەكرێت كە دەبێت س������ەرجەم ئەو لایەنانەی كە 
پەیوەستن بە مافی دیاریكردنی چارەی خۆنووسین لە خەمی تەواوی 
كێشەكانی ئافرەتاندا بن و پەراوێزیان نەخەن، چونكە ئەوكات تەواوی 
پرسەكان بە بێ  بەشداری نیوەیەكی گرنگی كۆمەڵگە تێپەڕدەبێت، 

ئەمەش ڕەنگدانەوەی خراپی لەسەر درەنجامەكان دەبێت«.

ئەو هۆكارانە كەم نین كە خەمی بێ  وڵاتی لەبیر ئافرەت 
دەباتەوە

سەبارەت بە هەمان پرس تانیا جەمال چالاك لەبواری مافەكانی 
ئافرەت، دەڵێت: » ئەو هۆكارانە كەم نین، كە وایانكردووە هزری 
نەتەوەیی و خەمی بێ  وڵات������ی لەبیر ئافرەتی كورد بباتەوە، نە 
حزب������ەكان و نە حكومەت و ن������ە ڕێكخراوەكانی مافی ئافرەتان 
هەن������گاوی جددییان نەناوە بۆ باش������كردنی بارودۆخی ئافرەتان، 
تەنان������ەت پیاوانی رۆش������نبیر گفت������ار و كرداریان ی������ەك نییە و 
هەنگاوێكی وایان نەناوە ببنە هۆكاری هەڵگیرسانی شۆڕشێكی 
كەلت������ووری و كۆمەڵایەت������ی، بۆیە دەبینین تا ئێس������تا ئافرەت 
نەیتوانی������وە متمانەی بەخۆی هەبێت، هەتا ئەگەر لەپۆس������ت و 
ناوەندی گرنگیش������دا بن، ئەوەش ڕاستییەكی حاشاهەڵنەگرە كە 
ئافرەتان هەس������ت بە چەوسانەوە و بەش������خوراوی و مەغدووری 
دەكەن، هۆكارەكەش������ی پەراوێزخس������تن و چەوس������انەوەیە كە بە 
درێژایی مێ������ژوو ئافرەت بەخۆیەوە بینی������وە، لەگەڵ ئەوەی لە 
شوێنێكەوە بۆ شوێنێكی دیكە و بە پێی دابونەریت و كەلتوور و 
ئایینەوە جیاوازی هەبووە، بەڵام تا ئێس������تاش ئەو ستەمكاری و 
چەوسانەوەیانەی ئافرەت بەردەوامی هەیە. واتە ئەو هەموو ستەم 
و چەوسانەوەیەی بەرامبەر بە ئافرەت دەكرێ، وایكردووە كەمتر 

بیر لە چارەنووسی سیاسیی خۆی و نەتەوەكەی بكاتەوە«.
ئەوەی حیسابی بۆ نەكراوە سایكۆلۆژیی ئافرەت بووە

ش������وان محەممەدئەمین خۆشناو مامۆس������تا لەبەشی مێژوو لە 
كۆلیژی ئادابی زانكۆی سەلاحەدین، لە دەستپێكی قسەكانیدا 
هێما بۆ ئەوە دەكات كە ئافرەت لە كۆمەڵگە ڕۆژهەڵاتییەكاندا 
هەڵگری هەمان تایبەتمەندی و كەلتوور و دابونەریت و ئایینی 
ڕۆژهەڵاتین و بەش������ێوەیەكی گش������تی، نەتەوەی كوردیش وەكو 
گەلێكی گەورەی بێ  نیش������تمانی رۆژهەڵاتی ناوین، بە هۆی 
زەبر و زەنگ و چەوس������انەوە و ژێردەستەیی جۆرێك كاریگەری 
لەسەر تاكەكانی كۆمەڵگەكە داناوە، ئافرەتیش وەكو هەر تاكێكی 
ئەو كۆمەڵە پشكی خۆی لە چەوسانەوە بەركەوتووە«، گوتیشی: 
»ئەوەی حیسابی بۆ نەكراوە سایكۆلۆژیی ئافرەت بووە، چونكە 
هەمیش������ە پیاو خاوەنی كایەی سیاس������ی و شۆڕشگێڕی بووە و 
خۆش������ی بەخاوەنی زانیوە، لە كاتێكدا ئافرەت یاخود ژنی كورد 
لەو ب������وارەدا لە پیاوان كەمتری نەك������ردووە، نموونەش زۆرن لەو 
بارەیەوە، لە تەواوی شۆڕش و راپەڕین و بەرخۆدانەكاندا ئافرەت 
داینەم������ۆی بەردەوامی پێدان  بە وڵات و گەش������ە پێدانی بووە، 
چەندین گەریدە لەم بوارەدا ئاماژەیان بەو ڕۆڵە كردووە، پێموابێت 
ژن������ی كورد ئەوڕۆ بە هۆی ئ������ەو كرانەوەیەی لە دونیادا هەیە، 
ئینتەرنێت،  تۆڕەكۆمەڵایەتییەكانی  بەكارهێنان������ی  بەتایبەتیش 
زیات������ر دەلاقەیەكی ب������ە ڕووی ئافرەتدا كردووەت������ەوە بۆ ئەوەی 
وەكو خۆی گوزارش������ت لەهەس������تە نەتەوەیی و نیشتمانییەكانی 
ب������كات و ئاس������انتر بتوانێ  ئامانجەكانی بپێك������ێ  و بیروباوەڕ و 
بۆچوونەكانی بخاتەڕوو، ئەوەی لێرە مەبەس������تمە بیڵێم ئەوەیە كە 
دەكرێت ئەو قاوغەش بش������كێنێت و لەدەرەوەی چوارچێوەی ماڵ 
و دونیابینیەك������ەی خۆی لە داتاكەیدا تێكەڵ بە كۆمەڵ بێت و 
وزە و توانا زهنی و هزرییەكانی خۆی و نەتەوەكەی بخاتەگەڕ، 
جگە لەوەی ئەركی دەس������ەڵات و كۆمەڵگەش������ە ئەو زەمینەیان 
ب������ۆ بڕەخس������ێنێ  و لەو بواران������ەی تێیدا كاران، كارئاس������انییان 

بۆبكات«.

ئەگەر ئافرەتی كورد 
خۆشەویستی وڵاتەكەی لەدڵدا 
ئەوەندە بەرز نەبووایە، هەرگیز 
كورد وەك ئەمڕۆكە نەدەبووە 
خاوەنی نەوەیەكی پەروەردەكراو 
بە هزری نەتەوەیی

دەبێت لە سەروبەندی 
دیاریكردنی چارەنووسی 
گەلەكەمان و دروستبوونی 
دەوڵەت، ئافرەتان كاراكتەرێكی 
سەرەكی ئەم رووداوە مێژوویە بن

ئەو هەموو ستەم و 
چەوسانەوەیەی بەرامبەر بە 
ئافرەت دەكرێ، وایكردووە 
كەمتر بیر لە چارەنووسی 
سیاسیی خۆی و نەتەوەكەی 
بكاتەوە

د. ڤیان سلێمان: 

تاڤگە عومەر:

تانیا جەمال: 

ی نارا

ردنەوە
 هێورك

بۆ

ئەزموونەكانی جیهان سەلماندوویانە كە هیچ وڵاتێك بەبێ بەشداریی ئافرەتان ناتوانێ خاوەن سیاسەتێكی ڕاست و دروست بێت 
كە بە شێوەیەكی گونجاو كاربكات، بەو دەرئەنجامەش گەیشتوون كە ئافرەتان زیاتر دەتوانن ڕێگە لە شەڕ و توندوتیژی بگرن 
و تەنانەت بۆ پرۆسەكانی ئاشتەوایی لە دوای شەڕیش ئەگەرچی لە ئاستێكی دیاریكراویشدا بێت، پێویستییان بە بەشداریی 
كارای ئافرەتان دەبێت، بەڵام تا هەنووكە لە زۆربەی وڵاتانی ڕۆژهەڵاتی ناوەڕاست بایەخیان بەو هاوكێشانە نەداوەو لەڕووی 
عەمەلییەوە هەنگاوی ئەوتۆیان بۆ هەڵنەگرتووە. گەرچی لە هەرێمی كوردس������تان بەراورد بە وڵاتانی ناوچەكە بە ڕێژەیەكی 
بەرچاو ئافرەتان لە هەیكەلی حزبی و لە چارتی لایەنە سیاسییەكاندا دەبیندرێن و لە ڕێكخراوەكانی حكوومی و ناحكوومیدا 
چالاكییان هەیە و لە دەس������ەڵاتەكانی یاس������ادانان و جێبەجێكاری وەك پەرلەمان و حكومەت بەشدارن، بەڵام چالاكانی مەدەنی 
جەخت لەوە دەكەنەوە كە هێشتا زۆر پلانی پراكتیكی و كارساز بۆ بەشداریی زیاتری ئافرەتان لە ناوەندەكانی بڕیاری سیاسیدا 

هەیە، كە پێویستە هەنگاوی بە پەلە و بە كردەیی بۆ هەڵبگرن.

ژیانی سیاسی بەبێ بەشداری  ئافرەت كەموكوڕی هەیە
س������ەرەتا مەهاباد كامیل عەبدوڵڵا مامۆس������تا بەش������ی كوردی 
لە زانكۆی س������لێمانی،  باس������ی ئەوە دەكات ك������ە »ژنانیش وەك 
پیاوان كاریگەریی خۆیان لەس������ەر ڕەوشی كۆمەڵایەتی سیاسیی 
كۆمەڵگە هەیە، گوتیشی: »لە ئێستادا زۆربەی وڵاتانی جیهان 
گەیشتوونەتە ئەو قەناعەتەی كە ژیانی سیاسی بەبێ بەشداری 
ژن كەموك������وڕی هەیە، ه������ەر بۆیە لێرە و ل������ەوێ داواكاری بۆ 

بەشداری ژن لە پرۆسەی سیاسی زۆرتر بووە«.
جەختی لەوەش كردەوە »بەش������داری ئافرەت لە پرۆسەی سیاسی 
لەس������ەر ئاستی جیهان كاریگەری لەس������ەر سیاسەتی دەوڵەتی و 
هەرێمایەت������ی و ئارامبوونەوەی ناوچەكان هەی������ە، واتە ئافرەتان 
هەمیشە توانای ئەوەیان هەیە ببنە پارسەنگێك بۆ هێوركردنەوەی 
ڕەوشی نارائامی سیاس������ی«، گوتیشی: »ئافرەت بە سروشتی 
خۆی كەسێكی لەسەرخۆیە و كەمتر پەنا بۆ بڕیاری توند دەبات، 
كە ببێتە هۆی دروس������تبوونی توندوتیژی و نائارامی دەروونی و 
سیاسی، لەم ڕووە نموونەمان زۆرە كە ئافرەتی بەتوانا هەبوون كە 
توانیویانە ڕۆڵیكی باشیان لە چەسپاندنی ئاشتیدا هەبێ، لەوانە 
كۆندالیزا رایس و ئەنجیللا مێركڵ كە لە چەس������پاندنی ئاش������تی 
لە جیهاندا رۆڵی باش������یان گێڕا. ئەنجیللا میركڵ لەسیاسیەت و 
تەنانەت لە سەركەوتنی یارییەكانی مۆندیالدا كاریگەری لەسەر 
س������ەركەوتنەكانی ئەڵمانییەكان هەبووە. ئەمەش نیشانەی ئەوەیە 
كە ئافرەتیش دەتوانێت كاریگەری لەس������ەر ڕەوتی سیاسیی جیهان 

هەبێت«. 
میش������یل ئۆباما: هاوسەری هەر كەس������ێك بوومایە، دەمكرد بە 

ئۆباما
مەهاباد كامیل لە درێژەی ئاخافتنەكەیدا نموونەی بە هاوسەری 
س������ەرۆكی ئەمریكا هێناوەو گوتی: »ژنێكی وەك میشیل ئۆباما 
كە هاوس������ەری س������ەرۆكی زلهێزترین وڵاتی جیهانە توانیویەتی 
كاریگەری لەسەر ڕەوشی ژیانی ئەمریكییەكان دروست بكات. لە 
دیمانەیەكدا پرس������یاریان لە میشیل ئۆباما كرد، بەوەی كە ئەگەر 
هاوس������ەری س������ەرۆكی ئەمریكا نەبووایە، چی دەكرد؟ لەوەڵامدا 
گوتی: من هاوس������ەری هەر كەسێك بوومایە، دەمكرد بە ئۆباما، 
ئ������ەوە تواناو متمانەبەخۆبوونی ئەو ئافرەتە كاریزمایە دەردەخات و 
ئەو قس������ەیەمان بەبیر دێنێتەوە كە لەدوای هەموو پیاوێكی بەهێز 

ئافرەتێكی بەهێز هەیە«.

ئەو مامۆس������تایەی زانكۆ ڕایوایە »ڕۆڵ������ی ئافرەتانی كورد لە 
هەموو قۆناغێكدا بەرچاو بووە، بەشداریی خەباتی شاخ و شاریان 
لەگەڵ باوك و برا و هاوس������ەر كردووە، واتە ڕۆڵی ئافرەتی كورد 
لە پرۆس������ەی سیاس������یدا لە ڕابردوودا تا هەنووكە لە پیاو كەمتر 
نەبووە، لەمێژوودا عادیلە خانم و حەپس������ەخانی نەقیب نموونەی 
دوو ئافرەتی زۆر س������ەركەوتوون كە مێژووی كوردیان پرش������نگدار 
كردووە، ئێستاش چەندین ئافرەتمان هەیە كە بەبێ كۆتا چوونەتە 
پەرلەمان و خاوەنی بڕیاری سیاس������ی گرنگن، ئەوەتا هەریەك لە 
ئاڵا تاڵەبانی و د. ئەشواق جاف لەهەموو ڕووەكانەوە نموونەیەكی 
جوانی ئەو بەشداریكردنەن، زۆرجار ڕا و سەرنجەكانی  د. ئەشواق 
جاف كاریگەری لەس������ەر پرسە سیاسییەكان هەبووە، هەروەها ئاڵا 
تاڵەبان������ی توانیویەتی ڕۆڵێكی كاریگەری لە ژیانی سیاس������یدا 

هەبێت«.
كەوسەر جەمیل ئیبراهیم هەڵگری بڕوانامەی ماجستیر لە بواری 
ره گ������ه ز و خاوەن������ی چەندین توێژینەوەیە ل������ە زانكۆی  ئەوروپی 
و ئاس������یاییەكان و س������ەبارەت بە هەمان پرس دەڵێت: »ئەگەر بە 
شێوەیەكی زانستی هەوڵبدەین لێكۆڵینەوە و شیكاری لە سەر ئەو 
ئافرەتانە بكەین كە پۆس������تی باڵای سیاسی وەردەگرن، دەگەینە 
ئەو ئەنجامەی كە لە كوردس������تان و بگرە لەهەموو جیهانیش������دا 
زۆربەی������ان نوێنەرایەتی������ی ئایدیای گروپێكی سیاس������ی دەكەن و 
زیات������ر وەك پیاو بی������ر دەكەنەوە«. هاوكات هێم������ای بۆ ئەوە كرد 
كە بۆچوونێكی باو درووس������ت بووە و پێیانوای������ە ئافرەت لە پیاو 
میانڕەوت������رەو درەنگتر بڕی������اری توند دەدات، ب������ەڵام ئەوەی وەك 
شتێكی گشتگیر رەتكردەوە و گوتی: »بێگومان ئافرەت ئەگەر 
وەك ئافرەتێكی س������ەربەخۆ كاربكات و بە ئایدیایەكی دیاریكراو 
كاریگەر نەبێ�ت، ئەوا زۆر بەئاس������انی ئەو ئافرەتە ئەو راس������تییە 
هەڵدەگرێت كە دەبێتە كەسێكی میانڕەو و بەشێوازێكی توندوتیژانە 
بیر ناكاتەوە، ئەمەش كاریگەرییەك دروس������ت دەكات لە پرۆسەی 
س������ەقامگیری سیاس������ی وكۆمەڵایەتیدا جێپەنجەی دیار دەبێت، 
بەڵام زۆر جار ئافرەت ناتوانێت تەمس������یلی ئافرەت بكات، لەبەر 
ئەوەی دەكەوێتە ژێر كاریگەری حزبێكی سیاس������ی و بڕیارەكانی 
پەیوەس������ت دەبێت بەبڕیاری ئەو حزب������ەوە، هەروەها ئافرەت هەبووە 
بیركردنەوەی لە پیاو توندتر بووە، نموونەی مارگرێت تاتش������ەری 
س������ەرۆك وەزیرانی بەریتانیا كە وەك ئافرەتێكی خاوەن دەس������ەڵات 
خاوەنی كۆمەڵێك بڕیاری توند بووە، واتا زۆرجاریش ئافرەت وەك 
پیاو بگرە توندتیریش بڕی������ار دەدات، بۆیە ناكرێت ئەوە بكەین بە 
پێوەر كە ئافرەت بەگشتی لە بڕیاری توند دوورە، لەگەڵ ئەوەشدا 
زۆر دەمێكە وڵاتانی جیهان هەستیان بەوە كردووە كە ئافرەت وەك 

پیاو پیویستە لە ژیانی سیاسیدا ڕۆڵی هەبێت«.
لەلای خۆیەوە پڕۆفیس������ۆر عومەر پەتی مامۆس������تای بەش������ی 
دەرونزانی لە كۆلێژی ئەدەبیات لە زانكۆی س������ەلاحەدین، ئەوەی 
بۆ گوڤاری گوڵان روونكردەوە كە پێویستە هەردوو ڕەگەز مافی 
ئەوەی پێدرێت كاری سیاس������ی بكەن، بە پێچەوانەوە پێناس������ەی 
بەشداریی سیاسی بە ناكامڵی دەمێنێتەوە«. گوتیشی: »بێگومان 
بەش������داری هەردوو ڕەگەز لە پرۆس������ەی سیاس������یدا پەیوەستە بە 
ئایندەی سیاسییەوە، ئەمڕۆ وڵاتانی جیهان هەستیان بەوە كردووە 

كە گرینگە ئافرەت لە پرۆسە سیاسییەكاندا بەشدار بێت«.
ئەو كەسایەتییە ئەكادیمییە  ئاماژەی بەوەدا كە »بەشداریی  ئافرەتان 
لە پرۆس������ەی سیاس������یدا بەتایبەتی لە وڵاتە تازەپێگەیشتووەكاندا 

ئەنگێللا میركڵ لەسیاسیەت 
و تەنانەت لە یارییەكانی 
مۆندیالیشدا كاریگەری لەسەر 
سەركەوتنەكانی ئەڵمانییەكان 
هەبووە

پێویستە هەردوو ڕەگەز مافی 
ئەوەی پێدرێت كاری سیاسی 
بكەن، بە پێچەوانەوە پێناسەی 
بەشداری سیاسی بە ناكامڵی 
دەمێنێتەوە

لە كوردستان و بگرە لەهەموو 
جیهانیش زۆربەی ئافرەتان 
نوێنەرایەتیی ئایدیای گروپێكی 
سیاسی دەكەن و زیاتر وەك 
پیاو بیر دەكەنەوە

مەهاباد كامیل عەبدوڵڵا: 

پڕۆفیسۆر عومەر پەتی:

كەوسەر جەمیل ئیبراهیم:

جێگیر نەبووە، تەنانەت نەتوانراوە س������وود ل������ە زیرەكی و توانای 
مرۆڤە زیرەكەكان وەربگرن، بەڵام لە وڵاتە پێشكەوتووەكاندا پشیان 
بە توانا و لێهاتوویی تاك بەستووە، بۆ ئەوەی كەسی سەركەوتوو 
بگاتە پۆس������تە باڵاكان، ب������ەڵام لە وڵاتە تازەپێگەیش������تووەكاندا 
بەپێچەوان������ەوە زۆرجار لە دەستنیش������انكرنی كەس������انی بەتوانادا 
سس������تی هەیە، كە وایكردووە كەسی شیاو نەگاتە پۆستە باڵاكان 

و ئەوەش كاردانەوەی زۆر نەرێنی هەبووە«.
دواتر دكتۆر عومەر پەتی  جەختی لەوەكردەوە كە »زۆر ئافرەتی 
بەتوان������ا هەیە، بەڵام وەك پیاو گرنگیی������ان پێنەداوە و فەرامۆش 
كراون«. بوونی سیستەمی )كۆتا(شی بە »شتێكی نادروست« 
هەژمار ك������رد، كە »غەدر ل������ە ئافرەت دەكات«، گوتیش������ی: 
»ئافرەت پێویس������تی بە كۆت������ا نییە، نابێت ئێم������ە لە زیرەكی و 
تواناكانی ئافرەت كەم بكەینەوە، بەڵكوو پێویس������تە بزانین ئافرەت 
هەیە لە پیاو بەتواناتر و زیرەكترە، بەڵام بواریان بۆ نەڕەخس������اوە، 
بەگشتی پێویستە بۆ دەستنیشانكردنی پۆستەكان پێوەرەكە لەسەر 
بنەم������ای زیرەكی و لێهاتوویی بێت. ئەوەتا مێركل ئافرەتیش������ەو 
نەك هەر لە وڵاتەكەی خۆی، بگرە لە ئاس������تی جیهاندا حیسابی 

لەسەر دەكرێ«.  
بەبێ ڕەنگدانەوەی تواناكانی ئافرەت كۆمەڵگەیە پێش ناكەوێت

رۆژنامەنووس و توێژەری كۆمەڵایەتی هێمن عومەر ساڵح، ڕایوایە 
»چەندین هۆكار كاریگەری لەسەر نەهاتنەپێشەوەی ئافرەتان لە 
كۆمەڵگەدا هەیە، یەكەمیان پەیوەندی بە سروشتی كۆمەڵگای 
كوردیی������ەوە هەی������ە كە لە راب������ردوو و ئێس������تادا كۆمەڵگەیەكی 
پیاوس������الارەو ب������ەردەوام وزەو تواناكان������ی ئافرەت������ان رەتدەكاتەوە، 
لەلایەكی دیكەش پەیوەندی بە كۆی پڕۆس������ەی كۆمەڵایەتییەوە 
هەیە، كە كەس������ایەتیی ئافرەتی بەش������ێوەیەك پەروەردە كردووە كە 
نەتوانێ������ت داهێنانەكان������ی بخاتەڕوو، زۆر جار بووە لە ش������وێنێك 
دەزگایەكی كۆمەڵایەتی ئافرەت������ی زۆر بەتوانا هەبووەو زۆر بە 
باش������تر لە پیاوەكان توانای بەڕێوەبردن و داهێنانی هەبووە، بەڵام 
لەبەر ئەوەی لە خودی كەس������ایەتییەكەیدا ش������ەرمنییەك هەبووە، 
رێگەی لێگرتووە مومارەس������ەی هاتنەپێش������ەوەی خۆی بكات، 
جگە لەوەش ئافرەتان خۆیان نەیانویس������تووە لە كۆمەڵگە خۆیان 
دەربخەن، بەهۆی سەرقاڵكردنیان بە سروشتی روخساری خۆیان و 
سەرنجڕاكێش������انی رەگەزی بەرامبەر لە داهێنان دوورەپەرێز بوون، 
واتە هێندەی ویس������توویانە پیاوان موعجبی روخساریان بن، هێندە 
نەیانویس������تووە ئەو سەرس������امبوونەیان بە ناوەڕۆك و تواناكانیان 
بێ������ت، هەموو ئەوانە وایانكردوە ئافرەتان لە كۆمەڵگەدا بە كردار 

كارەكانیان، یان بوونیان دیارنەبێت«.
ئەو كۆمەڵناس������ە جەختی ل������ەوەش كردەوە ك������ە  ئافرەتان نابێت 
چاوەڕێی پیاوان بكەن بۆ ئەوەی هەموو مافێكیان پێبدەن، بەڵكو 
خۆیان دەبێت هەوڵی هاتنەپێش������ەوە بدەن و مافەكانیان دەستەبەر 
بكەن، جگ������ە لەوەش كۆمەڵگەكان ئەوەیان ب������ۆ تاقیبووەتەوە كە 
ئەگەر كۆمەڵگەیەك لە هەموو كایە كۆمەڵایەتی و سیاس������ی و 
ئابوورییەكان دەستی ئافرەتیان تێدا رەنگی نەدایەوە، ئەوە هەرگیز 
ئەو كۆمەڵگەیە پێش ناكەوێت، چونكە هاوكێش������ەی پێشكەوتن 
ل������ە هەر كۆمەڵگەیەكدا بەندە بە ڕۆیش������تنە پێش������ەوەی هەردوو 
ڕەگەز، لە ه������ەر كۆمەڵگەیەكیش هەردوو ڕەگ������ەز هاوتەریبی 
یەكتر بەش������داری سیاسی و ئابووری بكەن،  ئەو كۆمەڵگەیە لە 

ئاستێكی فراواندا پێش دەكەوێ«.

ژنێكی وەك میش������یل ئۆباما كە هاوس������ەری 
جیهان������ە  وڵات������ی  زلهێزتری������ن  س������ەرۆكی 
توانیویەتی كاریگەری لەسەر ڕەوشی ژیانی 
ئەمریكییەكان دروست بكات. لە دیمانەیەكدا 
پرس������یاریان لە میشیل ئۆباما كرد، بەوەی كە 
ئەگەر هاوسەری سەرۆكی ئەمریكا نەبووایە، 
چی دەكرد؟ لەوەڵامدا گوتی: من هاوسەری 
هەر كەسێك بوومایە، دەمكرد بە ئۆباما، ئەوە 
تواناو متمانەبەخۆبوونی ئەو ئافرەتە كاریزمایە 
دەردەخات و ئەو قسەیەمان بەبیر دێنێتەوە كە 
ئافرەتێكی  بەهێز  پیاوێك������ی  لەدوای هەموو 

بەهێز هەیە.

تەنیا س������امانی مرۆڤ ژیانێتی كە هیچ هێزێك نییە 
لە دنیادا یەك چركەساتی ڕۆیشتوویمان بۆ بگێڕێتەوە، 
ئەی باشە چی وای لە چناری تەمەن هەژدەساڵان كرد 
بە بڕیارێكی بێدەربەس������تانەوە، هەموو چركەساتەكانی 
ژیان������ی خۆی ب������ە پەتێكەوە هەڵواس������ێت و دوایەمین 

هەناسە لە خۆی ببڕێت..
پاش ئەوەی كوڕێكی كاس������پكار بە ناوی س������امان لە 
كۆڵانەكەی ماڵی چنار لە ناو هەموو كیژانی گەڕەكدا 
دڵی بە جوانی و ئەدەب و نەرمونیانی چناردا دەچێت، 
هەردووكیان بە هۆی مۆبایلەوە مەفتوون و ش������ەیدای 
یەكتر دەبن، ئەگەرچی بە جەستەش لەیەكترەوە دووربوون 
بەڵام بە ڕۆح و بە تاسووقی چرپەو گۆڕینەوەی ڕازو 
نیازی گەرمی شەوانەی ناو مۆبایلێكی ساردوسڕەوە 

هەر بە خەیاڵەوە بۆ یەكتر دەتوانەوە...
وادیارە چنار وەك ئەو كیژانەی كە تا ڕادەی نەخۆشیی 
ش������ەرمنۆكن و ناتوانن وەك پێویست هەست بە ژیان و 
جوانیەكانی بكەن، وەهابووە، ئەم كیژە شەرمنۆكانە كە 

مەهێڵن 
حەواكان بخنكێن

هۆگری كەس������ێكی تر دەب������ن ئیترئومێد دەكەن بەوەی 
بچن������ە ڕۆحی یەكترەوە تا پێكبگ������ەن و بەرەو كەناری 
ئارامی سەوڵی بەلەمیان بژنەون، كاتێك ئەو كەسەیان 
بۆ نابێت ئیتر وا دەزانن لە ناو دەریایەكدا بەلەمەكەیان 
بەرەو گ������ەرداو دەچێت و هەموو چركەس������اتێك بیر لە 
م������ردن دەكەنەوە،  دایكی س������امان بەنیازی خوازبێنی 
بۆ كوڕەكەی لە دەرگای ماڵ������ی چنار دەدات، بەڵام 
بە بێئومێدی و دەسەوەس������انی لە دەرگاوە دێتە دەرەوەو 
بە هەنجەتی ئەوەی ئەو كیژە هێش������تا منداڵە، مەحاڵە 
و نادرێتەش������وو، ئیتر ئەم س������ەرچاوەی ئاس������وودەیی 
بینینە كە لە بەیەكگەیش������تنی دوو عاشقدا هەیە بەو 
ڕەتكردنەوەیەی ماڵ������ە باوانی چنار كوێ������ر دەبێتەوە، 
س������امانێك كە ڕۆژانە لە ڕێی قوتابخانەو بە تەلەفۆن 
س������ێرەی لە چنار گرتبوو نەیدەزان������ی كە هەردووكیان 
قوربانی كەلتوورێكن كە خۆشەویس������تی نێوانی كیژو 
كوڕ بە عەیبە دەژمێرن، ه������ەر ئەو كەلتوورەیە ئەگەر 
چنارەكان توندوخۆڕاگر نەب������ن دەخاتە ناو تراژیدیاوە، 
لە كۆمەڵگەی نەخۆش������دا كیژو كوڕی عاشق پێكەوە 
دەبنە قوربانی دەستی كەلتوورێكی نەخۆش، جەلادی 
ڕاستەقینەش ئەو كەلتوورەیە كە ئەو عەقڵیەتە بەرهەم 
دەهێنێت كە كۆس������پ دروس������ت دەكەن بۆ نەگەیشتنی 
دوو دڵ بە یەكتر، گەرچی ڕەشەبای ڕۆژگار خەونی 
بەیەكگەیشتنی ئەم دوو عاش������قەی هەڵفڕاند، بەلای 
س������امانی واقیعبینەوە ژیان نەوەس������تا، هەر زوو بیری 
ب������ۆ دەرفەتی ترو دۆزینەوەی كیژێك������ی تر كردەوە تا 
بیخوازێت، خۆشەویستی ڕاستەقینە لە ژیانی مرۆڤدا 
وەك هەر ش������تێك نییە كە لە دەست دەرچێت و بتوانرێت 
قەرەبوو بكرێتەوە، س������امان بڕوای یەقینی بەوە هەبووە 
كە لەناو دوتوێی ش������ەوو ڕۆژە نەهاتووەكاندا، ڕووداوو 
بەسەرهاتی چاوەڕوان نەكراوی بەیەكتر نەگەیشتنیش 
ڕەنگە هەبێت، بەڵام بۆ كیژێكی ش������ەرمنی وەك چنار 
كە لە س������ێبەری خۆی شەرم بكات و كەمترین هاوڕێ 
لە ژیانیدا تۆمار بێ������ت ئەم یەكەمین تاقیكردنەوەیەی 
نسكۆی بەیەكترنەگەیشتنی بە دڵدارەكەی و بێتوانایی 
لە بڕی������اردان لە بەرانبەر باوان������ی وەك درەختێكی بەر 
ڕەشەبا دەیشكێنێتەوە، تەنانەت بوێری ئەوەی نەكردووە 
لەبەردەم������ی دایكیدا باس لەو ش������ەیدا بوونەی خۆی 
بۆ س������امانیش ب������كات و لە یەكەمی������ن ڕەتكردنەوەی 
خوازبێنیكردنیدا ئەمیش بە شەرمەوە سەری ڕەزامەندی 
بۆ ڕەتكردنەوەكەی دایك������ی لەقاندووە، فزەیەكی لێوە 
دەرنەهاتووە تا بڵێ )م������ن دەمەوێت ژیان لەگەڵ ئەو 
كوڕەدا بەش بكەم، نەك مردن.. ئەگەرنا مردنم باشترە 
لە دووریم لە سامان( بە دڵنیاییەوە ئەمە ختوورەی ناو 

دڵی چنار بووەو نەیوێراوە بیدركێنێت، بە ڕەتكردنەوەی 
خوازبێنیەك������ە چنار كەوتۆتە بەر هەس������تێكی تەزیوی 
ڕچی������وەوە، ماوەی چەن������د مانگێك لە بری دەس������ت 
گووشین و ماچێكی گەرم تەنیا كورتە نامەو قسەی 
پچڕ پچڕی بە ترس������ەوە بۆ هاتبێت، گەرچیش هەموو 
دڵخۆش������یەكانی ك������ە نامەگۆڕكێ دروس������تی كردون 
پێوەندی بە یەكبوونی هەس������تی هەردووكیانەوە هەبووە 

بەرانبەر بە یەكتر..
چنار لە چاوەڕوانی یەكبوونی جەستەیدا و بە ئومێدی 
چوونە ژێ������ر تارای بووكێنییەوە هەم������وو خەیاڵەكانی 
كۆدەكاتەوە تا سامان لە ژیاندا بەختەوەری بكات، شەو 
لە دوای ش������ەو هەس������تەكانی گەرمتر دەبن تا لە پڕ 
هێدمەی ساردبوونەوەیان دایدەچڵەكێنێت، كەسیش نییە 
دڵی خۆیی بۆ بكاتەوەو لەسەر شانی كەمێك بگریێ، 
تەنیا منداڵێكی بچكۆلانەی خوش������كەزای نەبێت كە 
دەیلاوێنێتەوەو خەمەكانی خۆی بە گەمەكردن لەگەڵ 
ئەو منداڵ������ەدا كەم دەكات������ەوە، كەس������ێك نەبووە پێی 
ڕابگەیەنێت كە لەگەڵ ب������اوەش كردنەوەی بۆ خەیاڵە 
ڕۆمانسیەكان، پێویست بوو ئەوەشی لەبیر بێت كە دوور 
نییە لە هەر كاتێكدا واقیع چارەنووسی پێچەوانەی ئەو 

خەیاڵە خۆشانەی لە هەگبەدا بێت..
چەند جوانە مرۆڤ لە عەشقدا خاوەنی خەیاڵی ڕەنگین 
بێت هێندەش جوانترە بتوانێ������ت پاش هەر لەناوچوونی 
خەیاڵێك ویس������تی زیندوو كردن������ەوەو بەردەوامیدان بە 

خەیاڵەكان لە دەست نەدات..
پێویس������تە بەر لە عەش������ق و بەر لە ناس������كبوون بەر لە 
پاكیزەیی، بنارەكانی نیشتمان فێر بكرێن چۆن بەرگەی 
نس������كۆو بەرگەی خەمی بەیەكنەگەیشتن بگرن و بە 

ئومێدی ژیانەوە زوو تێیپەڕێنن..
باوانی چن������ار بەر لە مەراس������یمی بەخاكس������پاردنی 
كیژەكەیان پێویس������ت بوو داوای لێبوردنیان لە سامانی 
یارە دڵسۆزەكەی كیژەكەیان بكردایە كە نیەت پاكی و 
دڵس������ۆزی خۆی نیشان دابوون بە هاتنەخوازبێنی نەك 
تۆماركردنی س������كاڵا لەسەر سامان و تۆمەتباركردنی 

بەوەی لەبەر ئەو كیژەكەیان خۆی هەڵواسی..
چونكە س������امان ئێس������تا ئەو درەختەیە كە نە گەڵای 
پێوەم������اوەو نە چیت������ر باڵندەی ئەوینی چنار بەس������ەر 
لقەكانیەوە دەنیشێتەوە، چناریش سادەیی و خۆڕسكێتی 
و شەرمنی و ترس لە نەگەیشتن بە حەزو ئاواتەكانی؛ 

خنكانی..
))ئەم چیرۆكە ڕووداوێكی راستەقینەیەو بەدەسكارییەوە 
داڕێژراوەت������ەوە ن������اوەكان خوازراون و ناوی كەس������ەكان 

